Ina part dalla visiun

M (anr/hh) Hosps da vacanzas, indi-
gens e biars schurnalists ein separti-
cipai la gievgia sera all'inauguraziun
ufficiala dalla tuor da signal sil Pass
dall’Alpsu. Ella ei ina part dalla visiun
«Tgina dil Rein». Uonn da Tschuncheis-
mas ei il niev center d’informaziun per la
‘ tgina dil Rein sin Alpsu vegnius aviarts
e surdaus a siu intent. Cun quei center
ha Sedrun Mustér Turissem fatg in em-
prem pass ad ina megliera informaziun
en favur dils numerus turists che seren-
dan onn per onn sur il pass. Els duein
numnadamein vegnir orientai che la tgi-
na dil Rein sesanfla buca lunsch naven
dil pass. La visiun «Tgina dil Rein» cun-
tegn in entir pachet d’elements. Sper il
center d’informaziun ei quei oravontut
era il bastiment che duei serender dil
matg entochen igl uost 2012 da Rotter-
dam a Basilea. Sin quei viadi duei el fre-
nar els marcaus gronds sper il Rein e far
reclama per sia tgina, respectivamein per
la destinaziun da vacanzas sisum la Sur-
selva. La fin finala duei quei bastiment
allura vegnir demontaus a Basilea e
transportaus en tocca igl onn 2013 sil
Pass dall’Alpsu. Cheu duei el vegnir
montaus ensemen e silsuenter survir en
special sco museum e per arranscha-
ments specials. Tenor ils iniziants ha
Iavertura liug igl emprem d’uost 2013.

In liug che colligia

Per pilotar simbolicamein il bastiment el
dretg liug survescha uss ina tuor da signal,
ina imitaziun d’ina tuor originala da Rot-
terdam che sesanfla dapi entgins onns en
in museum. Quella tuor da signal ei ve-
gnida inaugurada la gievgia notg. Ina
gruppa cun tibas, consistenta da Baltha-
sar Streiff, Heléne Berglund, Ruedi Linder
e Christian Hess e la cantadura Franziska

Wigger ha procurau per tuns instrumen-
tals e cant en ina atmosfera mistica. La
tschaghera che ha curclau all’entschatta
dall'inscenaziun il pass ei seretratga suen-
ter la producziun e schau sclarir la tuor en
sia bellezia colur e fuorma. Il tambur Dan-
ny Wehrmiiller ha menau ils hosps da dif-
ferents puncts all’arrivada sper la tuor. Il
president da Sedrun Mustér Turissem, Leo
Hug, ha plidau d’in ulteriur punct culmi-
nont el rom dalla visiun «T'gina dil Rein».

La tuor da signal sin 'Alpsu ei vegnida inaugurada

LAlpsu colligi Andermatt cun Tujetsch e
Mustér, seigi denton era d’eminenta im-
purtonza per il sport da neiv e la fin fina-
la era il punct da partenza principal alla
tgina dil Rein. Il directur dil museum
dil port a Rotterdam, Rein Schuddeboom,
ha tarmess ses salids per video. La tecnica
e la glisch necessaria per quei spitachel
da mesanotg ein vegnidas procuradas
d’ina interpresa specialisada dalla Svizra
centrala.

Cun musica e cant ei la tuor da signal sill’Alpsu vegnida inaugurada la gievgia notg.

